
যেবে লাজে নকাটহ শুন মোৰ বোল।

কাষ্ঠ একঠাই কৰি অগ্নিকুণ্ড জাল॥

স্বামীৰ শৱক তোল তাহাৰ উপৰ।

স্বামীসঙ্গে পৰি মৰো বহ্নি জালি পোৰ॥৩৭৮

বৃষকেতু মৰণে অধৰ্ম্ম ভৈল গুৰু।

মাগন্তাজনক যেন দেই কল্পতৰু॥

তাক মাৰি আশা ভঙ্গ কবিলি যেহেন।

এহি কথা হোৱে নোহে গুণি চায়ো মনে॥৩৭৯.

আৰো হেন আশা মোৰ আছিল মনত।

হস্তিনাপুৰক যাইবো যজ্ঞ সময়ত॥

স্বামীসঙ্গে বঙ্গে বঞ্চিবোহো সেহি ঠাই।

চিৰকাল প্ৰৱন্ধে দেখিবো শাশু আই॥৩৮০

দেখিবোহে কৃষ্ণক স্বামীৰ হোন্ত সখি।

জন্ম সাম্ফলিবো ধৰ্ম্ম নৃপতিক দেখি॥

শান্তি নাৰী দ্ৰৌপদীক দেখিবো তহিত।

সত্যভামা দেখিবোহো ৰুক্মিণী সহিত॥৩৮১

উষা উত্তৰাক গৈয়া তহিতে দেখিবো।

নানা বস্ত্ৰ অলঙ্কাৰ গাৱে গাৱে দিবো॥

সিসব সহিতে চাই ফুৰিববাহে ৰঙ্গ।

তোহোৰ কাৰণে সবে আশা ভৈল ভঙ্গ॥৩৮২

শুনিছো কাঙ্কৰী যত তোলে দুষ্ট ছাৱ।

তাৰ বাপ জীৱকে কেৱলে খাই মাৱ॥

		 এই পৃষ্ঠাটো শেষবাৰৰ কাৰণে ৫ নৱেম্বৰ ২০২০ তাৰিখে ১৩:১২ বজাত সলনি কৰা হৈছিল।
	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।



		গোপনীয়তা নীতি
	ৱিকিউৎসৰ বিষয়ে
	দায়লুপ্তি
	Code of Conduct
	উন্নয়নকাৰী
	পৰিসংখ্যা
	কুকিৰ বিবৃতি
	মোবাইল সংস্কৰণ



		[image: Wikimedia Foundation]
	[image: Powered by MediaWiki]





		

	
 

 

		
		

সীমিত সমলৰ প্ৰস্থ টগ'ল কৰক







